
مسابقة "أنا مصرى"
 لأفضل تصميم يعبر 
عن الهوية المصرية لعام 2008

________________________
بتحلم بطريقة تنشر بيها قيم التسامح وقبول الأخر فى مصر بلدنا بشكل أكبر وأوسع؟ بتؤمن إن مصر كانت و حتفضل دايما الحضن اللى بيضمنا كلنا على إختلافاتنا كلها؟ نفسك ابداعك وفنك ورسمك يلاقى طريقه للإنتشار بشكل واسع لمئات الناس؟
بنقدملك هنا فرصة عشان الحلم ده يتحقق!

تعلن مجموعة أنا مصرى وشركة "زفير" المصرية لإنتاج وبيع "التى شيرت" عن فتح باب التقدم بتصميمات تعبر عن الهوية المصرية وبالذات قيمة التسامح والوحدة الوطنية لعمل خط انتاج من "التى–شيرت" يباع فى فروع الشركة وعلى هامش حفلات أنا مصرى لصالح دعم حفلات وأنشطة "أنا مصرى" الخيرية التى تقام بالمجان فى أنحاء الجمهورية 
التصميمات المطلوبة:

· التصميم لازم يعبر عن صميم ومعنى الوحدة الوطنية فى مصر بالذات ما بين مسلميها ومسيحييها عبر القرون أو فى عصرنا الحديث. يعنى على سبيل المثال ممكن يكون:
1.  تصميم رسم أو كتابة عربية بطريقة مبتكرة لكلمات من أغانى أو أشعار وأزجال جديدة (ممكن مثلا زيارة موقع www.ehaab.net  واستخدام كلمات من أغانى ايهاب عبده زى: أنا مصرى، أنا كل ده أو يا مصر يللا إفرحى والموجودة تحت - فى أسفل هذه الرسالة) أو كلمات لشعراء جدد أخرين
2. أو تصميم رسم أو كتابة عربية بطريقة مبتكرة لكلمات من أغانى أو أشعار وأزجال قديمة (مثلا “قوم يا مصرى” لسيد درويش أو ما شابهها)
3. أو ممكن أيضا:
· أحداث تاريخية أوكلمات ناس شهيرة أو أقوال مأثورة أو أمثلة شعبية عن الموضوع ده
· رسمة أو لوجو مبتكر يعبر عن الفكرة
شروط يجب توافرها فى التصميم:

من المفضل أن:

· لا يزيد عرض التصميم  عن 18 سم
· لا يزيد طول التصميم  عن 25 سم
· لا يزيد عدد الألوان الموجودة فى التصميم عن 3 ألوان
الجائزة والتكريم:

· سيتم كتابة اسم المصمم مع التى شيرت

· من المخطط طباعة 100 تى شيرت من كل تصميم فائز كبداية
· هناك امكانية كبيرة واتصالات ليتبنى ويرتديها نجوم ومشاهير من المجتمع والاعلام المرئى
· سيتم التكريم فى حفلات أنا مصرى وأمام الجماهير 
· بعض التصميمات الفائزة سيتم عمل مصوغات منها أيضا
كيفية الاشتراك:

· تسليم الCD فى مقر محل زفير: 15ب شارع طه حسين – متفرع من شارع المرعشلى بالزمالك. مفتوح كل أيام الأسبوع من 11ص الى 11مساء و الجمعة من 2 الى 11 مساء- الأجازة يوم الأحد
· أخر تاريخ للتقدم 30 مايو 2008
· أو ارسال التصميم على البريد الالكترونى:
· ملحوظة: كخطوة مستقبلية تخطط المجموعة أيضا لانتاج مصوغات واكسسوارات لنفس الهدف وبنفس التصميمات- فاذا أردت أن يؤخذ تصميمك فى الاعتبار لخظ المصوغات برجاء تحديد ذلك مع تقديم التصميم
المنظمون:
مجموعة "أنا مصرى" مجموعة مستقلة من الشباب المصرى هدفها هو نشر الوعى والفخر بالهوية المصرية وتنمية روح الوحدة ما بين أجزاءها المختلفة سواء اختلفت فى الدين أو 
اللهجة أو الطبقة ألخ من خلال الفنون والابداع. 
 ehaab@ehaab.net لأى أستفسارات برجاء مكاتبة: 
About Zafir:

Zafir is a 100 % Egyptian T-shirt brand. The owners wanted to create a truly Egyptian T-shirt, one that reflects Egyptian pop culture. Iconic logos, Egyptian slang, famous quotes or proverbs, works of calligraphy, truck signage and almost everything Egyptian can be seen on the T-shirts.

Zafir sells printed t-shirts for men, women and kids (ages 6 months -6 years). Zafir is: Born in Cairo, Edgy, Engaged, Educated, Witty, Cynical, Nonconforming. More about Zafir at: www.zafir-tshirts.com
For information and enquires contact info@zafir-tshirts.com
بعض الأغانى و الأشعار والأزجال المقترح استخدامها فى التصميم
1. أنا مصرى
مسلم مسيحى أنا مصرى
فلاح صعيدى أنا مصرى
سيناوى عريشى أنا مصرى
نوبى أو سيوى أنا مصرى
معايا ماعيشى أنا مصرى

عند الضريح للأوليّا ضويت شموع
أنا مصرى
و ف الميلاد كان السبوع
أنا مصرى
وربيعى جابه شم نسيمى
أنا مصرى
و مماتى كان للأربعينى
أنا مصرى
لما يوم مرضى جهلى وفقرى جم بالاذية
ما فرّقوش
ولما نيلى جف ف نهار وخيره عليّا ما فرقهوش
ندرت ندرى
ولما جانى الخير فى يوم كنت ضاوي له شمعتين
ف مارى جرجس وسيدنا الحسين
مانا مصرى
2. يا مصر يلّلا افرحى

أنا من قبل البشر ومقدّر لى أدوّر

من أيام أخناتون لحد يوم معلوم

يا كنيستى قومى نورّى يا أزهرى ضوّى

يا مصر يللا افرحى هاتى طرحتك تُلى

يا أهل البيت والاوليا تعالوا دلّونى

يا كنيستى وقديسينى تعالوا ضمونى

ويا الصيام والصلاة  وايدين ومتشبكة

والراكعين الساجدين  لرب اسمه كريم

علّى الادان والجرس انده لكل حبيب

خللينا نقول نعيد عاش الهلال ويا الصليب

3. مش ده أو ده

أنا كل ده مش ده أو ده

عربى أفريقى  مسلم مسيحى

شطوط وبحار  نيل ونهار

أرضى صحارى أزهار أشجار

تاريخى طويل فيه ده وده

مش ده أو ده

هنا موسى أتكلم مع ربه

هنا المسيح والعدرا كمان

لقيوا الامان من بطش الرومان

هنا رسولى وصى جيوشه

وقال علينا خير الاجناد

فى كل البلاد

واستوصوا بالقبط خيرا
ليكم فيهم نسبا صهرا

مانا كل ده
مش ده أو ده
